
ՄԱՅԻՍԻ 20-Ի N 589 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
------------------------------------------------------------------------------------------------------
«Կրթության մասին» Հայաստանի Հանրապետության օրենքի 23-րդ հոդվածի 4-րդ մասի և «Իրավական ակտերի մասին» Հայաստանի Հանրապետության օրենքի 72-րդ հոդվածին 1-ին մասի 1-ին կետի բ) ենթակետի համապատասխան՝ Հայաստանի Հանրապետության կառավարությունը որոշում է. 

1. Հաստատել միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների` բարձրագույն ուսումնական հաստատություններում համապատասխան մասնագիտությամբ կրթությունը շարունակելու կարգը՝ համաձայն հավելվածի:
2. ՈՒժը կորցրած ճանաչել Հայաստանի Հանրապետության կառավարության 2002 թվականի մայիսի 20-ի «Միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների` համապատասխան բարձրագույն ուսումնական հաստատություններում ուսուցումը շարունակելու կարգը հաստատելու մասին» N 589 որոշումը:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ կրթության և գիտության նախարար Արմեն Աշոտյան
Հավելված

ՀՀ կառավարության 2015 թվականի

___________ -ի N ____ -Ն որոշման
Կ Ա Ր Գ
ՄԻՋԻՆ ՄԱՍՆԱԳԻՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԲԱՐՁՐ ԱՌԱՋԱԴԻՄՈՒԹՅՈՒՆ ՑՈՒՑԱԲԵՐԱԾ ՇՐՋԱՆԱՎԱՐՏՆԵՐԻ` ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ՀԱՄԱՊԱՏԱՍԽԱՆ ՄԱՍՆԱԳԻՏՈՒԹՅԱՄԲ ԿՐԹՈՒԹՅՈՒՆԸ ՇԱՐՈՒՆԱԿԵԼՈՒ
I. ԸՆԴՀԱՆՈՒՐ ԴՐՈՒՅԹՆԵՐ
 
1. Սույն կարգով կարգավորվում են Հայաստանի Հանրապետության միջին մասնագիտական կրթական ծրագիր իրականացնող ուսումնական հաստատությունների (այսուհետ՝ ՄՄՈւՀ) բարձր առաջադիմություն ցուցաբերած (միայն «Լավ» և/կամ «Գերազանց» գնահատականներ ունեցող) շրջանավարտների (այսուհետ` Հավակնորդ) Հայաստանի Հանրապետության բարձրագույն ուսումնական հաստատություններում (այսուհետ՝ ԲՈՒՀ) համապատասխան մասնագիտությամբ կրթությունը շարունակելու հետ կապված հարաբերությունները:
2. Հավակնորդների կրթությունը ԲՈՒՀ-ում կազմակերպվում է`

1) մինչև 2014 թվականը ՄՄՈՒՀ ընդունված Հավակնորդների դեպքում՝ առկա կամ հեռակա ուսուցմամբ երկրորդ կուրսում, եթե ուսումնառած և նախընտրած մասնագիտության ուսումնական պլաններով նախատեսված առարկաների (մոդուլների) առարկայական տարբերությունների քանակը չի գերազանցում 8-ը, իսկ հետագա ժամանակաշրջանում ընդունված Հավակնորդների դեպքում` միայն հեռակա ուսուցմամբ երկրորդ կուրսում, եթե ուսումնառած և նախընտրած մասնագիտության ուսումնական պլաններով նախատեսված առարկաների (մոդուլների) առարկայական տարբերությունների քանակը չի գերազանցում 8-ը։ Առարկայական տարբերություն է համարվում նախընտրած մասնագիտության ուսումնական պլանով հաստատված, սակայն Հավակնորդի կողմից չուսումնասիրված, չգնահատված առարկաների ժամաքանակների կամ մոդուլային ուսումնական ծրագրի բովանդակության համեմատությամբ առնվազն 30 և ավելի տոկոս կազմող տարբերությունը: 
2) վճարովի հիմունքով` բացառությամբ ՀՀ օրենսդրությամբ սահմանված արտոնություններ ունեցող Հավակնորդի` սույն կարգով կրթությունը շարունակելու դեպքի: 

3. Հավակնորդի կրթության շարունակման գործընթացը ապահովելու համար, ԲՈւՀ(երի)-ի և ՄՄՈւՀ-ի միջև կնքվում է համագործակցության համաձայնագիր (այսուհետ՝ համաձայնագիր) (բացառությամբ ԲՈՒՀ-ի և տվյալ հաստատության միջին մասնագիտական կրթական ծրագիր իրականացնող համապատասխան ստորաբաժանման), որում ներառվում են նաև այն մասնագիտությունները` համապատասխան առարկայական տարբերություններով, որոնցով հնարավոր է շարունակել կրթությունը: Համաձայնագիրն ըստ անհրաժեշտության կարող է վերանայվել:
4. Հավակնորդը` ԲՈւՀ-ի և ՄՄՈւՀ-ի միջև համագործակցության համաձայնագրի բացակայության դեպքում, կրթությունը կարող է շարունակել իր նախընտրած ԲՈւՀ-ում` պահպանելով սույն կարգի 2-րդ, 13-րդ և 16-րդ կետերի պահանջները:

5. Պետական կամ ոչ պետական հավատագրմագրված ԲՈՒՀ-ում կարող են սույն կարգով ուսումը շարունակել միայն պետական կամ ոչ պետական հավատագրմագրված ՄՄՈւՀ-ների Հավակնորդները:

 
II. ՀԱՎԱԿՆՈՐԴԻ ԸՆՏՐՈՒԹՅՈՒՆԸ ԵՎ ՀՐԱՄԱՆԱԳՐՈՒՄԸ

6. ԲՈւՀ-ը յուրաքանչյուր տարի՝ մինչև ապրիլի 15-ը, ՀՀ կրթության և գիտության նախարարություն գրավոր ներկայացնում է ԲՈՒՀ-ում Հավակնորդների կրթության շարունակման համապատասխան տեղերի թիվը, որը չպետք է գերազանցի տվյալ մասնագիտությամբ նախատեսված և տվյալ ուսումնական տարվա համար հատկացված ընդունելության տեղերի 20 տոկոսը` հաշվի առնելով նաև բարձրագույն ուսումնական հաստատության տվյալ մասնագիտության գծով ՀՀ կառավարություն 2009 թվականի հուլիսի 9-ի N 808-Ն որոշմամբ հաստատված կարգով ՀՀ կրթության և գիտության նախարարության կողմից լիցենզիայով տրված սահմանային տեղերի թիվը:

7. ՄՄՈւՀ-ը յուրաքանչյուր տարի՝ մինչև ապրիլի 1-ը, ՀՀ կրթության և գիտության նախարարություն գրավոր ներկայացնում է այն մասնագիտությունների ցանկը, որոնցով Հավակնորդը կարող է շարունակել կրթությունը ԲՈՒՀ-ում:
8. ՀՀ կրթության և գիտության նախարարությունը, ԲՈՒՀ-երի և ՄՄՈՒՀ-ների կողմից ներկայացրած հայտերի հիման վրա, մինչև տվյալ տարվա մայիսի 10-ը հաստատում է համապատասխան ԲՈՒՀ-ում կրթությունը շարունակելու համար հատկացված տեղերի թիվը` ըստ հաստատությունների և մասնագիտությունների, ինչպես նաև ՄՄՈւՀ-ներում ուսուցանվող այն մասնագիտությունների ցանկը, որոնցով Հավակնորդը կարող է շարունակել կրթությունը ԲՈՒՀ-ում:

9. ՄՄՈւՀ-ը, ՀՀ կրթության և գիտության նախարարության կողմից հաստատված ցանկի հիման վրա, երեք աշխատանքային օրվա ընթացքում, հրապարակում է ՄՄՈւՀ-ից համապատասխան ԲՈՒՀ-երում կրթությունը շարունակելու համար հատկացված տեղերի թիվը` ըստ մասնագիտությունների և առարկայական տարբերությունների:
10. Հավակնորդը՝ ԲՈՒՀ տեղափոխվելու մասին դիմումը ՄՄՈւՀ-ի ղեկավարին է ներկայացնում պետական ամփոփիչ ստուգման քննաշրջանից առնվազն տասն օր առաջ` նշելով նախընտրած ԲՈՒՀ-ը և նախընտրելի մինչև 2 մասնագիտություն, առաջին հայտի գերակայության սկզբունքով:
11. Հավակնորդների դիմումների հիման վրա, ՄՄՈւՀ-ը հրավիրում է համապատասխան ԲՈւՀ-ից ներկայացուցիչ` ՀՀ կրթության և գիտության նախարարի 2006 թվականի հուլիսի 21-ի թիվ 638-Ն հրամանով ձևավորվող պետական որակավորող հանձնաժողովի կազմում ընդգրկելու նպատակով: Ներկայացուցիչի չմասնակցելու դեպքում՝ ԲՈՒՀ-ը պաշտոնապես տեղեկացնում է ՄՄՈւՀ-ին: Պետական որակավորող հանձնաժողովի կազմում ԲՈՒՀ-ի ներկայացուցչի բացակայությունը հիմք չէ Հավակնորդների՝ տվյալ ԲՈՒՀ-ում սույն կարգով կրթությունը շարունակելու մերժման համար:

12. ՄՄՈւՀ-ի պետական որակավորող հանձնաժողովը՝ պետական ամփոփիչ ստուգման արդյունքների հիման վրա, կազմում է արձանագրություն և հրապարակում սույն կարգով կրթությունը ԲՈՒՀ-ում շարունակող Հավակնորդների ցանկը: 

13. Հավակնորդը կամ ՄՄՈՒՀ-Ը` փաստաթղթերը ներկայացնում է համապատասխան ԲՈՒՀ մինչև տվյալ տարվա օգոստոսի 30-ը։   

14. Փաստաթղթերի փաթեթը ներառում է՝
1) Դիմում` ուղղված ռեկտորին,

2) ավարտական փաստաթուղթի` դիպլոմի և դրա ներդիրի պատճենը,
3) արձանագրության պատճենը,

4) չորս լուսանկար (3x4 չափսի),

5) անձը հաստատող փաստաթուղթի պատճենը (անձնագիր կամ նույնականացման քարտ կամ ծննդյան վկայական մինչև 16 տարեկան Հավակնորդի համար, կամ զինվորական գրքույկ, կամ Հայաստանի Հանրապետության կառավարությանն առընթեր Հայաստանի Հանրապետության ոստիկանության բաժինների կողմից տրվող անձը հաստատող ժամանակավոր փաստաթուղթ, կացության վկայական, փախստականի վկայական),

6) զինվորական գրքույկ կամ կցագրման վկայականի պատճենը (զորակոչային տարիքի Հավակնորդից փաստաթուղթն ընդունվում է, եթե առկա է տարկետման իրավունք տվող, կամ չզորակոչվելու պատճառ հանդիսացող նշումը, իսկ առողջության պատճառով տարկետում ստացած անձանցից՝ Հանրապետական զորակոչային հանձնաժողովի նշումը),

7) ՀՀ օրենսդրությամբ սահմանված արտոնությունից օգտվելու վերաբերյալ համապատասխան փաստաթղթերը (դրանց առկայության դեպքում):   

15. Դիմումները քննարկելու նպատակով բարձրագույն ուսումնական հաստատության ռեկտորի հրամանով ստեղծվում է ընդունող հանձնաժողով (այսուհետ` հանձնաժողով):

16. Եթե բարձրագույն ուսումնական հաստատություն տեղափոխվող Հավակնորդների թիվը գերազանցում է կրթության պետական կառավարման լիազորված մարմնի կողմից տվյալ ուսումնական տարվա համար հատկացված տեղերի թիվը, ապա հանձնաժողովը Հավակնորդների ընտրությունն իրականացնում է մրցութային հիմունքով` առաջնահերթությունն ըստ հաջորդականության տալով այն Հավակնորդներին, ովքեր ունեն.
1) գերազանցության ավարտական փաստաթուղթ (գերազանցության դիպլոմ),

2) ավարտական փաստաթղթի (դիպլոմի) ներդիրում առավել բարձր միավորների հանրագումար,

3) պետական ամփոփիչ ստուգման արդյունքում առավել բարձր միավորներ:

17. Մրցույթն անցկացվում է մինչև տվյալ տարվա սեպտեմբերի 15-ը։  

18. ԲՈՒՀ-ի ռեկտորը հանձնաժողովի մրցույթի արդյունքների հիման վրա մինչև տվյալ տարվա սեպտեմբերի 20-ը տալիս է մրցույթով անցած ուսանողի ընդունման (կցագրման) հրաման, որին կցվում են առարկայական տարբերությունների ցանկը և դրանց հանձնման անհատական ժամանակացույցը: Առարկայական տարբերությունների հանձնման առավելագույն ժամկետը երեք ամիս է: Մրցույթով անցած ուսանողները ԲՈՒՀ են ներկայացնում ավարտական փաստաթղթի` դիպլոմի և դրա ներդիրի բնօրինակը: 

19. Առարկայական տարբերությունները դրական հանձնելու դեպքում՝ ԲՈՒՀ-ի ռեկտորը երեք աշխատանքային օրվա ընթացքում հրամանագրում է ուսանողին, որից հետո հնգօրյա ժամկետում ՀՀ կրթության և գիտության նախարարություն է ներկայացնում հաշվետվություն՝ համաձայն սույն կարգին կից Ձև 1-ի:
Ձև 1

ՀԱՇՎԵՏՎՈՒԹՅՈՒՆ

Հայաստանի Հանրապետության միջին մասնագիտական կրթական ծրագիր իրականացնող ուսումնական հաստատությունների բարձր առաջադիմություն ցուցաբերած շրջանավարտների __/ԲՈՒՀ-ի անվանումը/_ երկրորդ կուրսում՝ հեռակա ուսուցմամբ կրթությունը շարունակելու վերաբերյալ
	Անուն, ազգանուն, հայրանուն
	Ուսումնառած ՄՄՈՒՀ-ի անվանումը
	ՄՄՈՒՀ-ում ուսումնառած տարեթիվը
	Ուսումնառած մասնագիտության անվանումը և որակավորումը
	ԲՈՒՀ-Ի համապատասխան

մասնագիտության անվանումը և որակավորումը
	Այլ տվյալներ



	
	
	
	
	
	

	
	
	
	
	
	

	
	
	
	
	
	


ՀԻՄՆԱՎՈՐՈՒՄ
«Միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների` բարձրագույն ուսումնական հաստատություններում համապատասխան մասնագիտությամբ կրթությունը շարունակելու կարգը հաստատելու և հհ կառավարության 2002 թվականի մայիսի 20-ի n 589 որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման վերաբերյալ
1. Անհրաժեշտությունը 
Որոշման նախագծի ընդունումը պայմանավորված է «Կրթության մասին» Հայաստանի Հանրապետության օրենքի 23-րդ հոդվածի 4-րդ մասի և ՀՀ վարչապետի 2014 հուլիսի 24-ի ««Կրթության մասին» ՀՀ օրենքում փոփոխություններ և լրացում կատարելու մասին», «Նախնական   մասնագիտական  (արհեստագործական)  և միջին մասնագիտական  կրթության  մասին»  ՀՀ   օրենքում  փոփոխություններ և լրացումներ կատարելու մասին» և «բարձրա​գույն և հետբուհական մասնագիտական կրթության մասին» ՀՀ օրենքում փոփոխություններ կատարելու մասին» ՀՀ օրենքների կիրարկումն ապահովող միջոցառումների ցանկերը հաստատելու» N 697-Ա որոշման հավելված 1-ի` «Կրթության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի կիրարկումն ապահովող միջոցառումների ցանկի» 1-ն կետի պահանջներով:

2. Ընթացիկ իրավիճակը և խնդիրները  

Գործող օրենսդրությունը հնարավորություն էր տալիս միջին մասնագիտական ուսումնական հաստատությունների շրջանավարտներին, ովքեր ցուցաբերել են բարձր առաջադիմություն, ՀՀ կառավարության սահմանած կարգով կրթությունը շարունակել բուհերում` երկրորդ կամ երրորդ կուրսից: 

Համաձայն 2014 թվականի հունիսի 5-ի «Կրթության մասին» ՀՀ օրենքում փոփոխություններ և լրացում կատարելու մասին» ՀՕ-17-Ն ՀՀ օրենքի 3-րդ հոդվածի` միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտները կարող են կրթությունը շարունակել բարձրագույն ուսումնական հաստատություններում համապատասխան մասնագիտությամբ` երկրորդ կուրսում` հեռակա ուսուցմամբ: 
ՀՀ կառավարության որոշման ընդունմամբ կսահմանվեն 2014 ուսումնական տարվանից միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների կրթության շարունակումը բարձրագույն ուսումնական հաստատություններում:
3. Տվյալ բնագավառում իրականացվող քաղաքականությունը 
ՄԿՈՒ համակարգում ներկայումս տարվող քաղաքականության փոփոխություն սույն որոշման նախագծի ընդունման դեպքում չի ակնկալվում:
4. Կարգավորման նպատակը և բնույթը

Կարգավորման նպատակն է՝ հիմք ընդունելով «Կրթության մասին» ՀՀ օրենքի 23-րդ հոդվածի 4-րդ մասը, կանոնակարգել միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների կրթության շարունակումը բարձրագույն ուսումնական հաստատություններում:  

5. Նախագծի մշակման գործընթացում ներգրավված ինստիտուտները և անձինք

Նախագծի մշակմանը այլ ինստիտուտներ և անձինք չեն ներգրավվել:

6. Ակնկալվող արդյունքը

Սույն որոշման ընդունման արդյունքում, միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտները կարող են կրթությունը շարունակել բարձրագույն ուսումնական հաստատություններում համապատասխան մասնագիտությամբ` երկրորդ կուրսում` հեռակա ուսուցմամբ: 

7. Այլ տեղեկություններ

Չկան:

ՏԵՂԵԿԱՆՔ
Հայաստանի Հանրապետության կառավարության «Միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների` բարձրագույն ուսումնական հաստատություններում համապատասխան մասնագիտությամբ կրթությունը շարունակելու կարգը հաստատելու և հհ կառավարության 2002 թվականի մայիսի 20-ի n 589 որոշումն ուժը կորցրած ճանաչելու մասին» որոշման նախագծի ընդունման կապակցությամբ այլ օրենքներում և իրավական ակտերում փոփոխություններ և լրացումներ կատարելու անհրաժեշտության բացակայության մասին
Հայաստանի Հանրապետության կառավարության «Միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների` բարձրագույն ուսումնական հաստատություններում համապատասխան մասնագիտությամբ կրթությունը շարունակելու կարգը հաստատելու և հհ կառավարության 2002 թվականի մայիսի 20-ի n 589 որոշումն ուժը կորցրած ճանաչելու մասին» որոշման նախագծի ընդունումն այլ օրենքներում և իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
Հայաստանի Հանրապետության կառավարության «Միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների` բարձրագույն ուսումնական հաստատություններում համապատասխան մասնագիտությամբ կրթությունը շարունակելու կարգը հաստատելու և հհ կառավարության 2002 թվականի մայիսի 20-ի n 589 որոշումն ուժը կորցրած ճանաչելու մասին» որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Հայաստանի Հանրապետության կառավարության «Միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների` բարձրագույն ուսումնական հաստատություններում համապատասխան մասնագիտությամբ կրթությունը շարունակելու կարգը հաստատելու և հհ կառավարության 2002 թվականի մայիսի 20-ի n 589 որոշումն ուժը կորցրած ճանաչելու մասին» որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում: 

ԱՄՓՈՓԱԹԵՐԹ
ՀՀ կառավարության որոշման նախագծի վերաբերյալ դիտողությունների և առաջարկությունների 

	NN
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակա-ցություն
	Կատարված փոփոխություն

	1
	2
	3
	4

	1.
	ՀՀ ԿԱ քաղաքացիական ավիացիայի գլխավոր վարչություն, 2015-02-11 թիվ 1.1/24/167-15 գրություն
	Որոշման նախագծի վերաբերյալ դիտողություններ և առաջարկություններ չկան
	
	

	2.
	ՀՀ սպորտի և երիտասարդական հարցերի նախարարություն, 2015-02-11 թիվ 1/05/155-15 գրություն
	Որոշման նախագծի վերաբերյալ դիտողություններ և առաջարկություններ չկան
	
	

	3.
	ՀՀ մշակույթի նախարարություն, 2015-02-13 թիվ 01/3.1/534-15 գրություն
	Որոշման նախագծի վերաբերյալ դիտողություններ և առաջարկություններ չկան
	
	

	4.
	ՀՀ ֆինանսների նախարարություն, 2015-02-13 թիվ 01/83-2/2942-15 գրություն
	Որոշման նախագծի վերաբերյալ դիտողություններ և առաջարկություններ չկան
	
	

	5.
	ՀՀ ոստիկանություն, 2015-02-23 թիվ 24/429 գրություն
	Հավելվածով հաստատվող կարգի 4-րդ կետում քոլեջի և ԲՈՒՀ-ի միջև կնքվող պայմանագրի վերաբերյալ սահմանել բացառություն այն դեպքերում, եթե կրթությունը շարունակելու է տվյալ ԲՈՒՀ-ի ներսում:
	Ընդունված է:
	

	6. 
	ՀՀ արդարադատության նախարարություն, 2015-03-13 թիվ 01/14/2907-15 գրություն
	Նախագիծը  չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝  նախագծի 3-րդ կետի դրույթներն անհրաժեշտ է խմբագրել՝  նկատի ունենալով «Իրավական  ակտերի մասին» ՀՀ օրենքի  46-րդ հոդվածի պահանջները,  մասնավորապես՝  հիշյալ կետն անհրաժեշտ է շարադրել հետևյալ խմբագրությամբ. «Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:» 
	Ընդունված է:
	Որոշման նախագծում կատարվել է համապատասխան փոփոխություն

	
	
	Նախագծում առկա են լրամշակման, խմբագրման և հստակեցման կարիք ունեցող դրույթներ: Այսպես՝

        1/  նախագծի 1-ին կետով հաստատվող կարգի /այսուհետ՝ կարգ/ 6-րդ կետում անհրաժեշտ է խմբագրել «լիցենզավորված տեղերի թիվը» հասկացությունը:
	Ընդունված է:
	

	
	
	      2/ Կարգի 16-րդ կետի դրույթների համաձայն հանձնաժողովը հավակնորդների ընտրություն է իրականացնում, իսկ 18-րդ կետի համաձայն ԲՈՒՀ-ի ռեկտորը հիմք է ընդունում հանձնաժողովի տված եզրակացությունը: Այս կապակցությամբ անհրաժեշտ է հստակեցնել հանձնաժողովի լիազորությունների շրջանակը: 
	Ընդունված է մասնակի:
	Որոշման նախագծում կատարվել է փոփոխություն:

	
	
	        3/ Կարգի 16-րդ կետի 3-րդ ենթակետի համաձայն հանձնաժողովը հավակնորդների հետ կազմակերպում է հարցազրույց: Այս կապակցությամբ անհրաժեշտ է հստակեցնել հարցազրույցի անցկացման ընթացակարգը:
	Ընդունված է մասնակի:
	Որոշման նախագծից հանվել է հարցազրույցի կազմակերպման կետը:

	
	
	   4/  Կարգի 6-րդ կետում «Կրթության պետական կառավարման լիազորված մարմնին» բառերն անհրաժեշտ է փոխարինել «ՀՀ կրթության և գիտության նախարարությանը» բառերով՝ նկատի ունենալով ՀՀ կառավարության 1999 թվականի նոյեմբերի 26-ի թիվ 719 որոշման դրույթները, համաձայն որոնց կրթության պետական կառավարման լիազորված մարմնի իրավասությունը վերապահված է ՀՀ կրթության և գիտության նախարարությանը:
	Ընդունված է:
	

	
	
	6. Օրենսդրական տեխնիկայի կանոնները մասամբ պահպանված չեն: Այսպես՝ 

          1/ նախագծի նախաբանում  հղում է արված նաև «Իրավական ակտերի մասին» Հայաստանի Հանրապետության օրենքի 72-րդ հոդվածին: Այս կապակցությամբ անհրաժեշտ է նկատի ունենալ «Իրավական  ակտերի մասին» ՀՀ օրենքի  43-րդ հոդվածի 4-րդ մասի պահանջները, համաձայն որոնց եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին՝ նշելով դրա կրճատ անվանումը և դրա համապատասխան մասը:

          2/ Կարգի 9-րդ կետում «հիման» բառից հետո անհրաժեշտ է լրացնել «վրա» բառը՝ նկատի ունենալով «Իրավական  ակտերի մասին» ՀՀ օրենքի  36-րդ հոդվածի պահանջները:

          3/ Կարգի 2-րդ կետի 2-րդ ենթակետում  նշված է «ՀՀ օրենքներով սահմանված արտոնություններ», իսկ 14-րդ կետի 7-րդ ենթակետում նշված է «ՀՀ օրենսդրությամբ սահմանված արտոնություններ»: Այս կապակցությամբ  անհրաժեշտ է  նկատի ունենալ «Իրավական  ակտերի մասին» ՀՀ օրենքի  36-րդ հոդվածի պահանջները, մասնավորապես՝  նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները:
	Ընդունված է:
	

	
	
	Նախագիծն անհրաժեշտ է համաձայնեցնել ՀՀ ոստիկանության հետ:
	Ընդունված է:
	

	7.
	ՀՀ կառավարության աշխատակազմի, 2015-05-07 թիվ 02/14.1/7592-15 գրություն
	1. որոշման հավելվածի 2-րդ կետի 1-ին ենթակետում «մինչև 2014-2015 ուսումնական տարվա ընդունված» բառերն անհրաժեշտ է փոխարինել «մինչև 2013-2014 ուսումնական տարվա ընդունված» բառերով՝ հիմք ընդունելով հետևյալը՝

1) «Կրթության մասին» Հայաստանի Հանրապետության օրենքի 23-րդ հոդվածի 4-րդ մասում արված այն փոփոխությունն ի կատարումն որի ներկայացվել է սույն նախագիծը կատարվել է  «Կրթության մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության 2014 թվականի մայիսի 19-ի ՀՕ-17-Ն օրենքով: Վերջինիս 5-րդ հոդվածի համաձայն տվյալ օրենքի 3-րդ հոդվածի երկրորդ պարբերությամբ սահմանված` օրենքի 23-րդ հոդվածի 4-րդ մասի երկրորդ պարբերության դրույթները տարածվում են 2014 թվականին և դրանից հետո միջին մասնագիտական ուսումնական հաստատություններ ընդունված ուսանողների վրա:
2) «Իրավական ակտերի մասին» Հայաստանի Հանրապետության օրենքի 82-րդ հոդվածի 1-ին մասի համաձայն իրավական ակտերով սահմանված ժամկետը որոշվում է օրացուցային տարով, ամսով, ամսաթվով կամ տարիներով, ամիսներով, շաբաթներով, օրերով կամ ժամերով հաշվարկվող որոշակի ժամանակահատվածի ավարտով: Իսկ միևնույն հոդվածի 2-րդ, 4-րդ և 6-րդ մասերի համաձայն սահմանված ժամկետը լրանում է համապատասխան ժամկետի վերջին օրը,
	Ընդունված է մասնակի:
	Հաշվի առնելով, որ  «Կրթության մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության 2014 թվականի հունիսի 5-ի ՀՕ-17-Ն օրենքի 5-րդ հոդվածի`  Սույն օրենքի 3-րդ հոդվածի երկրորդ պարբերությամբ սահմանված` Օրենքի 23-րդ հոդվածի 4-րդ մասի երկրորդ պարբերության դրույթները տարածվում են 2014 թվականին և դրանից հետո միջին մասնագիտական ուսումնական հաստատություններ ընդունված ուսանողների վրա:

	
	
	2. որոշման հավելվածի 3-րդ կետի համաձայն հավակնորդը ԲՈւՀ-ում կրթությունը կարող է շարունակել, եթե տվյալ տարվա շրջանավարտ է, մինչդեռ «Կրթության մասին» Հայաստանի Հանրապետության օրենքի 23-րդ հոդվածի 4-րդ մասի համաձայն միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտները կարող են կրթությունը շարունակել բարձրագույն ուսումնական հաստատություններում համապատասխան մասնագիտությամբ` երկրորդ կուրսում` հեռակա ուսուցմամբ: Վերոնշյալից հետևում է, որ օրենքով որևէ կերպ չի սահմանափակվում շրջանավարտի կողմից կրթությունը շարունակելու ժամանակահատվածը, իսկ ՀՀ Սահմանադրության 83.5-րդ հոդվածի 2-րդ մասի համաձայն բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները: Ելնելով վերոգրյալից՝ գտնում ենք, որ որոշման 3-րդ կետը հակասում է ՀՀ Սահմանադրությանը,
	Ընդունված է:
	Որոշման նախագծում կատարվել է համապատասխան փոփոխություն և հանվել է որոշման հավելվածի 3-րդ կետը:

	
	
	3. որոշման հավելվածի 4-րդ կետի համաձայն հավակնորդի կրթության շարունակման գործընթացը ապահովելու համար ԲՈւՀ(երի)-ի և ՄՄՈւՀ-ի միջև կնքվում է պայմանագիր, մինչդեռ «Կրթության մասին» Հայաստանի Հանրապետության օրենքի 23-րդ հոդվածի 4-րդ մասի համաձայն միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտները կարող են կրթությունը շարունակել բարձրագույն ուսումնական հաստատություններում համապատասխան մասնագիտությամբ` երկրորդ կուրսում` հեռակա ուսուցմամբ: Վերոնշյալից հետևում է, որ օրենքով պայմանագրի կնքման պահանջ, ինչպես նաև շրջանավարտի կողմից ԲՈՒՀ-ի ընտրության հարցում որևէ սահմանափակում չի նախատեսվում, իսկ ՀՀ Սահմանադրության 83.5-րդ հոդվածի 2-րդ մասի համաձայն բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները և նրանց պարտականությունները: Ելնելով վերոգրյալից՝ գտնում ենք, որ որոշման 4-րդ կետը հակասում է ՀՀ Սահմանադրությանը: Միաժամանակ հայտնում ենք, որ առաջարկվող կարգավորման շրջանակներում պայմանագրի լուծման, առհասարակ որևէ ԲՈՒՀ-ի հետ պայմանագիր կնքելու ցանկության բացակայության (ինչպես ԲՈՒՀ-ի, այնպես էլ ՄՄՈՒՀ-ի կողմից), համապատասխան մասնագիտություն չդասավանդող  ԲՈՒՀ-ի հետ պայմանագրի կնքման և այլ դեպքերում հնարավոր չի լինի ապահովել շրջանավարտի՝ օրենսդրորեն ամրագրված կրթությունը շարունակելու իրավունքը,
	Ընդունված է մասնակի:
	Առաջարկության ընդունումը գտնում ենք ոչ նպատակահարմար, քանի որ համաձայնագրի առկայության դեպքում առավել թափանցիկ և դյուրին է դարձնում ՄՄՈՒՀ-ների բարձր առաջադիմություն ցուցաբերած շրջանավարտների  կրթության շարունակումը ԲՈՒՀ-ում: Նախապես հստակ է դառնում, թե հավակնորդը ԲՈւՀ-ի որ մասնագիտությամբ  կարող է կրթությունը շարունակել և որքան են առարկայական տարբերությունները: Միաժամանակ երկու կողմերն էլ լինելով շահագրգռված կողմ՝ պատրաստ են համագործակցել, ինչը ցույց է տվել նաև նախորդ տարիների փորձը: 

Որոշման նախագծում «պայմանագիր» տերմինը փոխարինվել է «համաձայնագրի»: 

Միաժամանակ, որոշման նախագծում լրացվել է նոր 4-րդ կետ, որը կկարգավորի Հավակնորդների կրթության շարունակումը, եթե  ԲՈւՀ-ի և ՄՄՈւՀ-ի միջև բացակայում է համագործակցության համաձայնագիրը:

	
	
	4. որոշման հավելվածի 6-րդ կետ՝

1) սույն կետի համաձայն կրթության շարունակման համապատասխան տեղերի թիվը չպետք է գերազանցի տվյալ մասնագիտությամբ նախատեսված ընդունելության տեղերի 20 տոկոսը, ուստի անհրաժեշտ է հստակեցնել խոսքը ընդունելության որ տարվա տեղերի  մասին է ՝ հիմք ընդունելով այն, որ կրթությունը շարունակվելու է 2-րդ կուրսում,

2) սույն կետն (լիցենզիայի մասով) անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 43-րդ հոդվածի 5-րդ մասին,
	Ընդունված է:
	Որոշման նախագծում կատարվել է համապատասխան փոփոխություն:

	
	
	5. որոշման հավելվածի 10-րդ կետի համաձայն հավակնորդը՝ ԲՈՒՀ տեղափոխվելու մասին դիմումը ՄՄՈւՀ-ի ղեկավարին է ներկայացնում պետական ամփոփիչ ստուգման քննաշրջանից առնվազն տաս օր առաջ: Վերոնշյալ կարգավորման արդյունքում դիմում չներկայացնելու փաստով սահմանափակվում է ավարտական քննությունների արդյունքում անհրաժեշտ գնահատականներ ստացած անձի կրթությունը շարունակելու իրավունքը և պարտականություն է սահմանվում՝ ինչը հակասում է ՀՀ Սահմանադրության 83.5-րդ հոդվածին, ինչպես նաև պարունակում է կոռուպցիոն մեծ ռիսկ,
	Ընդունված չէ:
	Հավակնորդի կողմից ՄՄՈՒՀ-ի ղե-կավարին ուղղված դիմումի հիմնական նպատակն է հստակեցնել, թե որ ԲՈւՀ-ի ներկայացուցիչ է անհրաժեշտ հրավիրել մասնակցելու պետական ամփոփիչ ստուգմանը, հակառակ պարագայում անհրաժեշտ կլինի հրավիրել բոլոր ԲՈՒՀ-երից ներկայացուցիչներ, նույնիսկ չունենալով որոշ ԲՈՒՀ-երում կրթությունը շարունակելու ցանկություն ունեցող հավակնորդ:Գործընթացը առավել դյուրին դարձնելու նպատակով գտնում ենք նպատակահարմար դիմումների ներկայացումը:

	
	
	6. որոշման հավելվածի 14-րդ կետի 2-րդ ենթակետում անհասկանալի է ինչու է պահանջվում ավարտական փաստաթղթի` դիպլոմի և դրա ներդիրի բնօրինակները, այլ ոչ թե պատճենները, ընդ որում դրանք վերադարձվում են առնվազն մեկ ամիս հետո համաձայն որոշման հավելվածի 13-րդ և 18-րդ կետերի,
	Ընդունված է:
	Որոշման նախագծում կատարվել է համապատասխան փոփոխություն:

	
	
	7. որոշման հավելվածի 18-րդ կետի կարգավորումների շրջանակներում առաջարկում ենք անդրադառնալ նաև համապատասխան հարցաշարերի հրապարակման հետ կապված հարաբերություններին,
	Ընդունված չէ:
	Որոշման հավելվածի 18-րդ կետի նախատեսվում է հանձնել առարկայական տարբերությունները, որը արդեն իսկ հայտնի է դառնում 9-րդ կետի պահանջը ապահովելու ժամանակ:

	
	
	8. մասամբ պահպանված չեն իրավական տեխնիկայի կանոնները. որոշման հավելվածին կից Ձև 1-ի վերևի աջ անկյունից անհրաժեշտ է հանել «ՀՀ կառավարության 2015 թվականի ___________ -ի N ____ -Ն որոշման» բառերը:
	Ընդունված է:
	Որոշման նախագծում կատարվել է համապատասխան փոփոխություն:



